
(Ахир 2 лаж.)

Хъинну х1адур 
хьуну, ч1ялусса ян-
нардаву бувккунни 
Гь у н ч 1 у к ь а т 1 р а л 
школалул дуклаки 
оьрч1ру тяхъасса ёл-
калул мажлисрайн, 
ххуйну х1адур дурс-
са шадлгуърайн. 
Оьрч1ру ххари бун-
ни нац1у-кьац1улу-
щалсса кьуцурттал, 
т1урк1урдал. 

Декабрьданул 28-ний Гъу-
муксса оьрч1ал библиотека-
луву ц1адурксса магьа «Дяр-
къу» (Морозко) кинорай 
ккаккан баву хьунни. 

Миккун бувк1ун бия Гъу-
муччиял школалий 1-мур 
классраву дуклаки оьрч1ру. 

Библиотекалуву т1ирт1у-
ну дия оьруснал ц1адурксса 

Ц1усса шин хьунадакьлай 
Ц1усса, 2024 шин шад-

лугърай, тяхъану хьунада-
кьаву мурадрай, районда-
лий хьунни лич1и -лич1исса 
мероприятияртту. 

Гъумук магьирлугърал 
школалул хьхьич1сса х1а-
ятраву бивхьусса, ч1юлу 
бувсса ёлкалуч1а най дия, 
культуралул зузалтрал, ду-
клаки оьрч1ал, магьирлугъ-
рал школалий вардиш хъа-
нахъиминнал х1адур дурсса 
шадлугъ. 

Бавт1ун бия тамашачитал.

Ц1усса шинащал районда-
лул жямат барча бан, СВО-
лий гьуртту хъанахъисса 

жула жагьилтурал нитти-
буттач1ан райондалул бак-
1читуращал иян увк1ун ия 

РД-лул Халкьуннал собра-
ниялул депутат Марат Илья-
сов. Райондалий каялушиву 
дуллалиминнащал, ссайгъа-
тругу лавсун, му ивуна Гъу-
муксса СВО-лий гьуртту 
хъанахъиминнал кулпатирт-
тавун. 

Ц1ушинал шадлугърай 
мукуна гьуртту хьунни х1а-
кьинусса кьини СВО-лий 
гьуртту хъанахъисса Мукьа-
риятусса Гъапуров Руслан. 

Гъумук бивхьусса ёлкалий 
ларч1ун дия СВО-лий гьуртту 

хъанахъиминнал мурад, ч1а-
учавуртту ларч1сса лишанну. 

Ми мичча риттун бирив-

миннал гара кьини оьрч1айх 
бавч1уна ссайгъатру, мин-
нал т1алав дурсса затру. 

Гъумук ёлкалуч1а дакъ-
ассагу, утреникру, бат1а-
вуртту, оьрч1ащалсса 
шадлугъру хьунни рай-
ондалул школарттай, оьр-
ч1ал багъирдаву, библи-
отекарттаву, культуралул 
къатраву. Лаззат лавсунни 
Дякъил ттаттахъал, Марх-
халттанил душварал ая-
кьардая, бялахъан бавурт-
тая, ссайгъатирттащал 
кьуцурттая ва м.ц. 

Хъунайннал школалий

Гьунч1укьат1рал  школалий 

АТК-лул бат1аврий 
Декабрь зурул 26-ний райадминистра-

циялуву хьунни, пландалий дакъасса, 
«Лакрал район» МР-дануч1асса, террор-
экстремизмалин къарщисса комиссиялул 
бат1аву. 

Гьуртту хъанай бия АТК-лул комисси-
ялул члентал бакъассагу, райадминистра-
циялул жаваблувсса зузалт, школарттал 
директортал, цаппара шяраваллал адми-
нистрациярдал бак1читал. Гьуртту хьун-
ни мукунма Лакрал ва Ккуллал районнал 
прокурор Х1.Аьлилов, МВД-лул «Лакский 
МО»-лул начальник С.Рамазанов. 

Комиссиялий ххалбивгьунни укунсса 

масъала: «Об итогах работы антитеррори-
стической комиссии за 2023 год и задачах 
на 2024 год» и утверждения плана работы 
АТК на 2024 год». 

Комиссиялул бат1аву дачин дунни му-
нил председатель Юсуп Мах1аммадовлул. 

Ххалбивгьусса масъаларттайн бувсса 

ихтилатру бунни АТК-лул аппаратрал на-
чальник М.Гадаевлул, администрациялул 
бак1чинал заместитель Явсупа Х1амзаев-
лул, прокурор Х1усайн Аьлиловлул, «Лак-
ский» МО-лул начальник Сяид Рамаза-
новлул. 

Хъирив ц1акь дунни АТК-лул 2024 ши-
нал дансса давурттал план, кьамул бунни 
багьайсса х1укмурдугу. 

Оьрч1ал библиотекалуву 
чичултрал магьрал луттир-
дал «Зимние Новогодние 
сказки» т1исса выставка. 

Даву дачин дурну бия 
оьрч1ал библиотекалий ка-
ялушиву дуллалисса Мари-
ян Аьшаева. Мунил бувсуна 
«Морозко» магьа-кино дур-
шиву режиссер Александр 

Роулул каялушиврулу. Му 
хъанахъишиву цалчинмин-
нуву сакин дурсса магьра-
ясса кино. Магьа «Дяркъу» 
хъинну сий дусса творче-
стволул ца бут1а хъанахъи-
шиву. 

Оьрч1ал хъинну вич1и-
дирхьуна бусласимуних, 
х1аз лавсуна магьа-кинорая. 

Хъирив М.Ашаевал оьр-
ч1ан пиш-каш бувна ц1у-
шинал ссайгъат -столданий 
буккайсса хоккей т1урк1у. 
Ххарину, барчаллагьрай кьа-
мул дуруна оьрч1ал цанна 
дуллумур, ххари хьуна кино-
рая. 

Даву сакин дурми: М. 
Ашаева, З. Исаева. 

(Дайдихьу 1 лаж.)
Кумиял школалий

«Солнышко» оьрч1ал багъраву
2023 шинал декабрьданул 26-ний рай-

администрациялул хъункъатлуву хьунни 
«Лакрал район» МР-данул депутатътурал 
шинал ахирданийсса сессия. 

Сессиялул даву дачин дунни мунил пред-
седатель Шяпи Щурпаевлул. Сессиялий депу-
татътал бакъассагу гьуртту хьунни районда-
лий каялушиву дайми, райондалул прокурор 
Х1усайн Аьлилов, МВД-лул «Лакский» МО-

лул начальник Сяид Рамазанов, цаппара ида-
рарттай каялушиву дайми, СМИрдал вакил-
тал, школарттал директортал. 

Депутатътурал ххалбигьин сессиялин 
лавсун бия 4 масъала: 

1. «О бюджете МР «Лакский район» на 
2024г. и на плановый период 2025-2026 годы». 

2. «Об утверждении отчёта об исполнении 
консолидированного бюджете МР «Лакский 
район» за 9 месяцев 2023г. 

3. «О внесении изменений в бюджет МР 
«Лакский район» на 2023 год. 

Вай шаммагу масъалалул х1акъираву цай-
ва-цайва бавц1уну бувсунни финансирттал 
отделданул хъунмур Аьйша Амирхановал. 

4.О внесении изменений в решение Со-
брания депутатов МР «Лакский район» от 

24.12.2019 года №169 «О структуре собрания 
депутатов и администрации муниципально-
го района «Лакский район». 

Ва масъалалия ихтилат бунни админи-
страциялул юристнал буржру биттур булла-
лисса Кь.-М.Дандамаевлул. Бувч1ин бувна 
райадминистрациялул шяраваллил хозяй-
стволул ва экономикалул отделдануч1а бив-
к1сса техработницал штат к1ибавч1уну, ба-

ч1и финансирттал отделданухьхьун булун 
багьлагьишиву. 

Хъирив райондалул 2023 шинал бюджет 
сакин шаврия, муниву къулагъас ххишала 
дурсса к1анттурдая бувсуна счётный пала-

талул председатель Макьсуд Макьсудовлул. 
Ахирданий райондалул бак1чи Юсуп Ма-

х1аммадовлул баян бунни цува рязину уши-
ву депутатътурал собраниялул 2023 шинаву 
дуллай бивк1сса даврия, барча бувна бавт-
1цири ялун дирсса Ц1усса шинащал, дуруна 
ч1аучавуртту. 

Гьарца депутатътурал ххалбивгьусса 
масъаларттайн бувсса х1укмурдугу кьамул 
бунни. 

Миннуя кказит буккултран к1ул хьун-
т1иссар кказитрал лажинтирттай. 

Сессия 

Шинал жям дуллалисса сессия 

Х1урмат бусса 
райондалул жямат! 
Телефоннавух мошен-

никшиву дуллалисса х1а-
рамзадатал чан хъанай 
бакъар, хаснува ми щуруй 
бия январьданул каникул-
лал ч1умал. Телефоннал 
зангру гьарза хъанай дия 
цивппа лич1и -лич1исса 
банкирдал, Росфинмони-
торинграл, право дуруч-
чай органнал зузалтру 
т1ий, халкь хъяврин бул-
лалисса. 

Ц1убут1уй мошенник-
турал сакин дай фейкру 
бусса, лахъсса къуллугъ-
ирттал жаваблувсса зузал-
трал, ягу паччах1лугърал, 
коммерциялул идарарттал 
каялувчитурал аккаун-
тру, цалгу буржруну хъа-
нахъисса баян бавуртту 
дуллан. Яла дачин дай ка-
ялучитурал чулухассари 
т1исса, ми организацияр-
дал сотрудниктуращалсса 
чичавуртту. 

Яла каялушиву дулла-
лиминнал чулуха баян бай 
хъяврин уллалиманащал 
дах1аву дан аьркинссар 
банкрал, ягу право дуруч-

чай органнащал т1исса. 
Уку-укунсса аьмаллу 

буллай, халкь хъяврин 
бан бюхълай бур. Хъяв-
рин хьусса инсанталгу 
ялун личлай бур. 

Мунияту «Лакский» 
МО-лул чулуха тавакъю 
буллай буру: 

Агар паччах1лугърал, 
коммерциялул организа-
циярдал каялувчитурая, 
ягу лахъсса къуллугърал 
жаваблувсса зузалтрая зу-
ч1анна баян баву дуч1ар-
ча, мугьлат бакъа дах1аву 
дара миннащал мобиль-
ный связьрайхч1ин, мин-
нал зузисса обанентский 
номерданин оьвкуну, к1ул 
дувара миннал т1алавшин 
х1акьсса  дурив, дакъарив; 

-зуятувасса цукун-
ч1авсса информация мо-
бильный связьрайхч1ин 
баян мабари; 

-зунма хьхьич1ава къа-
к1улсса инсантурал т1а-
лав бувну, банкирдал зун-
на къак1улсса счётрайн 
цукунч1ав арцу мадитари. 

Мошенниктурахьхьун 
къабириян лич1лулну би-
к1ияра!

МВД-лул Лакрал МО баян буллай бур 

Мабац1ари хъяврин хьун! 

Лич1лулшиву 

Дуккаврил 
ва элмулул 

министрнал 
оьвчаву 

М.Аьлишаев, 
УО-рал начальник. 

Махъ ппурттуву «Ин-
тернет» сетьраву ч1яру 
хъанай дур ихтияр дакъ-
асса иширттайн, законда-
лин къарщисса, ч1явучи 
бат1инсса цач1уншавурт-
тайн агьалий гьуз чин бул-
лалисса чичрурду, баян ба-
вуртту. 

Яла-яла мукунсса акци-
ярдайн мюрщими к1унк1у 
бансса х1арачат буллай бур. 

Балугъравун къабивми 
ихтияр къаларсъсса, къа-
буч1исса иширттайн, акци-
ярдайн буцаврил миннал 
ц1уллушиврун хъунмасса 
зарал биллалисса, оьрмулун 
нигьач1аву дусса ишну хъа-
нахъиссар. 

Мунищала баян буллай 
ура, му журалул матери-
аллу интернетраву ппив 
дуллалаву, балугъравун 
къабивминнал праволин 
къарщисса сукку т1ут1аву-
ну, закондалин къарщину 
акциярдай гьуртту шаврин 
ккалли дайссар. Миннан 
уголовныйсса, ягу админи-
стратив танмих1 байссар. 

Ва чулухуннай оькки 
хъанахъисса тагьар ч1алай, 
Дагъусттан республика-
лул дуккаврил ва элмулул 
иширтталсса буллалисса 
министр Я.Р.Бучаев респу-
бликалул агьалинайн, хас-
нува ялун нанисса ники-
райн укунсса мукъурттийну 
лаизлай ур: 

«Прошу всех жителей в 
частности молодежь, не 
поддаваться на провака-
ции, которые вы можете 
встретить в эти дни в со-
циальных сетях. Нам всем 
очень важно сейчас сохра-
нять спокойствие. 

Уважаемые педагоги и 
родители! Все мы ответ-
ственны за воспитание 
тех, кто идет нам на сме-
ну. Каждый педагог, ра-
ботающий с молодежью, 
имеет авторитет. За-
частую именно вам дове-
ряют, к вам прислушива-
ются. Прямо сейчас дети 
нуждаются в вашей помо-
щи. 

Молодые люди ино-
гда склонны принимать 
ошибочные решения, не 
задумываясь об отве-
ственности. Хочу еще раз 
обратить ваше внима-
ние на то, что участие 
в несанкционированных 
митингах и призывы к 
участию в них несут за со-
бой непоправимые послед-
ствия, как для детей, так 
и для их родителей. 

Еще раз хочу призвать 
граждан к спокойствию. 
Мы не должны подаваться 
эмоциям и провокациям!». 

